
HAVAAKHAMUT NAITTUMIK 

Viridis Mining & Minerals-kut qiniqhianijut ujagakhiuqtit havagviujutnunaqaqtut hamani Australia, 
havaakhanik tamangni Kanatami hamanilu Australia. Kanatami havaakhat taijaujuq Hivuraani Kitikmeot 
Gold Havaakhaq, najugaqaqtuq Kitikmeoni Nunavunmi, haniani Lupin Ujarakhiurvingmi, Tahirjuaq Tahia 
unalu Hanningajuq Kuugaq Havaakhaq.  
 
Tamna Havaakhaq ilaqaqtuq saivanik nanminirijaujut nunangit hiamitiqhimajunik taima 11,000 hectares. 
Hapkuat nanminirijaujut nunangit ihivriuqtauvakhimajut nunguliktitlugit ukiunginni 1980's, 1990's 
ukuallu 2021. Ilangit ikuutaqpakhimajut havaktaujut uvalu najugaqaqhimajut uvani Esker Tahiani. 
Amigainikhat piqutit Kavamatuqqani nunaanni; atauhiq nunagat uvani Inuit Nanminingat Nunaanni.  
 
Viridis havaqatigiliqtait nunamingni qiniqhianikkut katulaaktut, Aurora Geosciences Ltd., 
upalungaijariangini uvalu qiniqhialutik tamainni nanminiini nunangini. Aullaqtirniaqtut upin'ngaami 
2023, Viridis ihuaqhaijumajut tadjakaffuk tupirnik najugakhamingnik imaalu ikuutalirniaqtut, 
nainaijaqtakhamingnik, imaalu naunaijailutik, imaalu qaujihailutik ujaraarnik ikiarmit aturlutit 
tingmittaaktumik piksaliurunmik imaaluuniit hilikaaptamik.  
 
Tamna tangmaarvia mikiniaqtuq hivullirmi, taima inuqarniaqtuq 25-nik inungnik. Havaktaqtik ihuaqqan, 
tamna tangmaarvikhaktik angiklijumirniaqtuq amgaivjaktuni ukiunni iglukhainik imaatut 
amigaitilaaqaqtunik 50-60 inungnik havaakhimmaariangini. Taimaa ilangit havagvikhatik ungahingmata, 
ilangit havaktut hiniktarniaqtun mikijuni tupirni ikituni unnuani angilrautinnatik najurluaqtamingnut.  
 
Havaktit aullaqattarniaqtut tangmarvingmingnut talvangaluuniit tangmaarvingmit mikijukkut 
tingmitikkut, imaalu havagiakturlutik talvangaluuniit havagvingmingnit halikaptakkut. Ukiumi havaktiit 
aullaapangniaqtun nunakkut apuutinikpan. Ukiumi apqut havaktaukpat talvunga Lupin Mine, tamajat 
agjaqtauvangniaqtun ukiumi apqutikkut akhalutikkut hamunga tangmaarvilluanganun akhaluutirjuakkut.  
 
Tangmaarvikhat hulilukaarutikhangitlu maniqqami aulaniaqtun allatqiinik tatqiqhiutini ukiungani 
tamaat, pidjutigilugu hilaqqiumagaikpat imaalu tuktut aturniannik najuqtamingni. Taimaaqtilirumik 
havagvigijamingnik, tamaita tupqiit tamajallu piijaqtauniaqtun nunamin.  
 
Atuqhugu pinahuaruti atan'ngujaq nunaqaqtuq tahaman ukiuqtaqtumi, Viridis takujumajut 
havaktikhaqhiuriamingni nunangani havaktikhamingnik imaalu kaantraaqaqtukhaniklu pittaarumik.  

Naunaiyaut 1. Hivuraani Kitikmeot Gold Havaakhaq, Kitikmeot, Nunavut 


